
Encik Mohd Haniff yang merupakan bekas Presiden PERSIDA bagi sesi 2015-2016 memulakan sesi perkongsian pengalaman dengan menyatakan bahawa selain beliau adalah

Presiden PERSIDA, beliau juga adalah ketua Batch dan ketua Kelas. Menurut beliau, sebagai pelajar, seharusnya peluang untuk memajukan diri dan mengasah ‘soft skills’

seharusnyalah direbut.

Pengalaman belajar sewaktu peringkat Diploma adalah yang terbaik dan merupakan permulaan kepada laluan kerjaya beliau. Sebaik sahaja tamat pengajian Diploma Perakaunan,

beliau terus melanjutkan pengajian di peringkat pengajian professional ACCA di UiTM Shah Alam. Pada awalnya, keputusan melanjutkan pengajian diperingkat ACCA ditentang

oleh ahli keluarga dan rakan-rakan kerana dikatakan ‘susah’. Namun hasil nasihat pensyarah perakaunan terutamanya Koordinator Fakulti Perakaunan, Puan Syahida yang telah

meneliti keputusan akademik dan Sahsiah pelajar, beliau telah meneruskan pengajian dan tamat pengajian dengan jayanya.

Percaya diri, rebut peluang, jangan menunggu peluang, berkerja keras, bijak mengurus kerja, berstrategi, bermatlamat, berbaik dengan semua, jangan hanya mengikut arus, perbaiki

kemahiran insaniah (soft skills), kemahiran berkomunikasi, berkomunikasi secara efektif, beradab, berpakaian kemas, sentiasa professional dan bertawakal kepada Allah antara

pesanan dan tips untuk berjaya di dalam bidang perakaunan yang sempat dikongsikan kepada 500 pelajar Diploma Perakaunan dan 16 orang pensyarah yang hadir.

Bermula kerjayanya di Deloitte Malaysia dan sekarang sebagai Konsultan Kanan di Ernst & Young, Encik Mohd Haniff menyeru kepada pelajar untuk bermula seawal Diploma

untuk mempersiapkan diri dan bersedia untuk menghadapi dunia professional yang sangat mencabar. Beliau mengakhiri ucapan beliau dengan pesanan, perlu tabah, jangan mengalah

dan penetapan minda harus dimulakan sekarang.

Encik Mohd Haniff Hanafiah, bersama Alumni Persatuan Siswa Siswi Diploma Perakaunan (PERSIDA) yang lain, Izzatul Qistina Insyirah Roszaimi, Nurul Ain Natasha Mat Rahim,

Nur Adlina Allysha Mohd Rizal dan Anis Syuhaidah Ahmad Hamdani telah memeriahkan majlis Deanner’s Night PERSIDA UiTM Cawangan Pahang.

